
 

 

Postani dio promjene – budi „stariji brat“ ili „starija sestra“ jednom djetetu! 
 
Stručni centar za prevenciju ovisnosti objavljuje poziv za mlade od 20 do 30 godina za volontiranje u 
Mentorskom programu Stariji brat, starija sestra  koji mijenja živote djece, ali i volontera i volonterki. 
 
Stariji brat, starija sestra je dugogodišnji mentorski program koji povezuje volontere i volonterke sa 
djecom u riziku odrastanja, uzrasta od 6 do 14 godina, s ciljem pružanja: 

- emocionalne podrške, 
- prijateljstva i pozitivnog uzora, 
- mogućnosti za zdravo, sretno i aktivno djetinjstvo. 

Kroz redovna druženja s tobom, dijete dobija priliku da razvija osjećaj pripadnosti, sigurnosti i podrške, 
upoznaje nova iskustva i gradi odnos povjerenja sa stabilnom i podržavajućom odraslom osobom. 
 
Kako to izgleda u praksi? 
Ako budeš odabran/odabrana, postaješ „stariji brat“ ili „starija sestra“ jednom djetetu, a tvoje obaveze 
uključuju: 

- uvodnu edukaciju prije početka mentorskih druženja, 
- redovna individualna druženja s djetetom koja zajednički osmišljavate, kao što su šetnja, 

razgovor, učenje, sportske, kreativne i druge aktivnosti, 
- dva mjesečna sastanka podrške sa stručnim timom: savjetodavni sastanak i radionicu za 

volontere/volonterke, 
- kontinuiranu individualnu podršku tokom trajanja volontiranja i individualni savjetodavni rad, 
- mjesečne zajedničke aktivnosti za svu djecu i volontere/volonterke, 
- minimalno 15 sati mjesečno aktivnog angažmana.  

Ako želiš učiniti nešto značajno i društveno korisno, biti podrška djetetu kojem to može mnogo značiti, 
razvijati sebe, učiti i postati dio zajednice mladih sličnih vrijednosti, onda program Stariji brat, starija 
sestra može biti prava prilika za tebe. Važno za tebe je da ćemo se mi pobrinuti za sve troškove koje 
nastanu tokom druženja, što znači da dobijete svoj mjesečni džeparac kojim zajednički raspolažete. 
 
Ko se može prijaviti? 
Mladi između 20 i 30 godina koji mogu odvojiti oko 15 sati mjesečno i kontinuirano učestvovati u 
programu u trajanju minimalno jedne akademske godine, a počinjemo od novembra 2026. 
Rok za prijave je 20. 10. 2026. godine. 
Prijavi se OVDJE. 
 
Više informacija možeš dobiti putem maila: mirela.geko@prevencija.ba ili na broj 062 765 151. 
 
Od 2004. godine program Stariji brat, starija sestra povezuje djecu i mlade kroz odnose prijateljstva, 
povjerenja i podrške. Tokom više od dvije decenije stotine djece i volontera/volonterki prošle su kroz 
iskustvo koje često ostavlja trag mnogo duže od samog trajanja programa. 
 
Ne moraš biti stručnjak/stručnjakinja niti student/studentica društvenih ili pomažućih struka. Važno je 
da imaš strpljenja, odgovornosti, otvorenosti i volje da budeš prisutan/prisutna, redovno i dosljedno, u 
životu jednog djeteta minimalno jednu akademsku godinu. 
Implementaciju programa podržava Fondacija za podršku i razvoj mentorskih programa Stariji brat, 
starija sestra. 

